CYNLLUN FFIOEDD RHATACH CYNGOR SIR FYNWY

1. Dim ond os oes sedd wag ar gael, os nad oes unrhyw oblygiadau ariannol i'r Awdurdod, os nad oes unrhyw newid/tarfu ar y llwybr cludiant a gymerir a bod y plentyn yn cael ei gludo i'r man casglu agosaf ar y llwybr fel y penderfynir gan yr Uned Cludiant Teithwyr, y cynigir Cludiant Rhatach fel sedd ratach ar wasanaethau cludiant rhwng y Cartref a'r ysgol. Ni fydd y sedd ratach yn cael ei chadarnhau tan ddiwedd yr ail wythnos o ddechrau Tymor yr Hydref gan y bydd dyrannu cludiant i ddisgyblion sydd â hawl i gludiant statudol yn cael blaenoriaeth.

2. Ni fydd disgyblion yn cael caniatâd i ddefnyddio lle rhatach nes bod yr Uned Cludiant Teithwyr wedi cadarnhau hynny'n swyddogol yn ysgrifenedig.

3. Unwaith y bydd llythyr dyfarnu wedi'i anfon atoch drwy e-bost, mae hyn yn golygu eich bod wedi cael sedd ar gludiant ysgol. Os os nad oes angen y sedd hon arnoch mwyach, yna rhaid i chi roi gwybod i ni ar unwaith, yn ysgrifenedig / drwy e-bost, eich bod am ganslo'ch cais er mwyn sicrhau na chodir tâl ac nad yw anfoneb yn cael ei chodi'n ddiangen.

4. Ar gyfer blwyddyn academaidd 2025/2026, mae ffioedd wedi'u gosod ar £538 y flwyddyn academaidd fel a ganlyn:

		Bydd disgyblion sy'n cael sedd ratach yng nghanol tymor yn talu fesul wythnos am y nifer o wythnosau sy'n weddill yn y tymor hwnnw. Fodd bynnag, codir tâl am y tymor llawn ar seddi a ddyrennir hyd at bythefnos i mewn i Dymor yr Hydref.

Gellir talu Cludiant Rhatach mewn rhandaliadau misol drwy orchymyn sefydlog. Trefnir hyn gyda'r rhiant a Thîm Dyledwyr Amrywiol Cyngor Sir Fynwy. Rhoddir manylion unwaith y bydd cludiant wedi'i ddyfarnu.

5. Mae angen ffurflen gais am Gludiant Rhatach newydd bob blwyddyn academaidd.

		Ni all yr Uned Cludiant Teithwyr warantu y bydd Cludiant Rhatach yn parhau am flynyddoedd olynol.

6. Mae meini prawf gor-danysgrifio yn berthnasol lle mae mwy o geisiadau nag o seddi ar gael. Bydd ceisiadau'n cael eu hasesu a seddi'n cael eu dyrannu yn y drefn flaenoriaeth ganlynol lle mae mwy nag un disgybl consesiynol yn cael ei gludo ar y llwybr hwnnw.

· Ymgeiswyr sy'n byw yn Sir Fynwy.
· Bydd dysgwyr ym Mlynyddoedd 10 ac 11 yn cael blaenoriaeth gan y byddant yn dechrau eu harholiadau TGAU.
· Bydd dysgwyr sy'n byw bellaf o'r ysgol yn cael blaenoriaeth

7. Ar adegau, efallai y bydd angen tynnu sedd ratach yn ôl:

· Os caiff sedd ei thynnu’n ôl, gellir gorfodi hyn ar ôl rhybudd o 10 diwrnod gwaith a bydd gofyn i rieni wneud trefniadau eraill a thelir ad-daliad yn unol â hynny.	
· Bydd sedd y dysgwr sy'n byw agosaf at wasanaeth bws cyhoeddus neu at sefydliad addysgol yn cael ei thynnu'n ôl.

1. Dim ond pan fydd sedd ratach yn cael ei thynnu'n ôl yn ysgrifenedig y bydd ad-daliadau'n daladwy a byddant yn seiliedig ar gyfradd wythnos lawn.

1. BYDD UNRHYW ACHOS O GAMYMDDWYN DIFRIFOL YN ARWAIN AT DYNNU'R SEDD YN ÔL AR UNWAITH.

1. Os byddwch yn atal y taliad mewn rhandaliadau neu os na fyddwch yn talu erbyn diwedd y mis yn dilyn cyhoeddi'r anfoneb, bydd cludiant yn cael ei dynnu'n ôl.


Rhaid cwblhau a dychwelyd y ffurflen hon i'r Uned Cludiant Teithwyr, Cyngor Sir Fynwy, Blwch Post 106, Cil-y-coed, NP26 9AN neu ei hanfon drwy e-bost at passengertransportunit@monmouthshire.gov.uk cyn gynted â phosibl.


